
Por un sistema público galego de 
servizos de atención ás persoas

Desde a CIG, CUT e SNEP, levamos anos denunciando 
a situación, tanto laboral como profesional, das 
escolas infantís 0-3, dos centros de protección 
a menores e reforma xuvenís, das Residencias de 
Maiores, dos Centros de Día, dos Centros de Noite, 
das Vivendas Tuteladas e dos Fogares Residenciais, 
dos Centros de Atención á Diversidade, dos 
Servizos de Axuda no Fogar, equipas de valoración 
da discapacidade e dependenza, atención temperá 
á discapacidade, equipas de protección da 
infancia… servizos que o goberno do PP na Xunta 
ven desmantelando e precarizando con políticas 
privatizadoras para facer deles un novo negocio 
a costa das persoas máis vulnerábeis.

A CRISE sanitaria derivada da pandemia do COVID-19 
puxo máis de manifesto ca nunca a necesidade 
de poñer a formación, a protección dos máis 
vulnerábeis e os coidados na prioridade das 
políticas públicas, e por tanto, a urxencia de máis 
investimento público en servizos de atención ás 
persoas, evidenciándose a ineficacia da prestación 

de servizos de atención social e de coidados por 
parte das entidades públicas e privadas, co desleixo 
e irresponsabilidade do goberno do PP que seis anos 
despois segue sin adoptar ningún tipo de medida 
que garanta unha atención adecuada e de calidade.

Nestes centros son manifestas as carencias de 
persoal e material, falla de protocolos homoxéneos 
de funcionamento, abusos patronais e importantes 
niveis de explotación laboral e precariedade. 
Explotación e precariedade que, neste caso, teñen 
unha compoñente de xénero ao tratarse de sectores 
moi feminizados.

Os servizos públicos son a única garantía para 
unha atención digna ás crianzas, aos menores, 
ás persoas de idade, e ás persoas dependentes 
ou con diversidade funcional, debendo asumir 
directamente a Administración Pública Galega 
as súas competencias na atención ás persoas 
vulnerábeis, xa sexa por idade, pola súa 
discapacidade ou dependencia.

Non é de recibo, e supón unha auténtica 
barbaridade, que os coidados, a protección e 
a saúde destas persoas vulnerábeis sigan gardando 
relación cos beneficios e flutuacións en bolsa dos 
fondos de investimento, multinacionais ou fondos 
voitre que están detrás das concesionarias destes 
servizos públicos.

A CIG, CUT e SNEP, defende a xestión directa polas 
Administracións Públicas de todos os servizos 
públicos. Os recursos e servizos sociais de atención 
ás persoas teñen que deixar de ser unha actividade 
socialmente pouco valorada e con condicións de 
traballo precarias, para pasar a ser considerados 
servizos esenciais para a cidadanía a prestar pola 
Administración Pública en condicións de calidade 
asistencial para as persoas e con condicións de 
traballo dignas e estables para o persoal encargado 
da formación, proteccións e dos coidados.

Por iso, dende a CIG, CUT e SNEP propoñemos 
a creación dun Sistema Público Galego de Servizos 
de Atención ás Persoas, integrado por unha única 
rede pública que preste os seguintes servizos:

•	 Centros educativos para o ciclo 0-3 que deben 
encadrarse na Consellaría de Educación.

•	 Centros de menores tanto de protección como de 
reforma xuvenís.

•	 Centros asistenciais e residenciais de maiores.
•	 Centros de día, centros de noite, vivendas 

tuteladas e fogares residenciais.
•	 Centros de atención á discapacidade: asistenciais, 

de emprego e educativos.
•	 Servizos de Axuda no Fogar
•	 Outros recursos: Casas Niño, Casas do/a Maior, 

Xantar na Casa, Transporte Adaptado, EVO, equipas 
de menores, atención temperá á discapacidade…

•	 Estes servizos estarán dotados suficientemente 
tanto de infraestruturas e material como de 
recursos humanos.

•	 Dignificaranse as condicións laborais e salariais 
de todo o persoal.

•	 Nomeadamente, incorporaranse a esta rede 
pública todos os actuais Servizos de Axuda 
no Fogar (SAF) e iniciarase a negociación 
cos axentes sociais dun convenio colectivo 
único que recolla unhas condicións laborais 
e salariais dignas.

•	 Na prestación de servizos ás persoas 
beneficiarias, priorizarase a atención a través 
desta rede de recursos públicos, antes que 
as axudas económicas.

•	 Eliminaranse todo tipo de repagamentos na 
atención e coidados, mediante a aprobación 
dunha carteira de servizos e prezos públicos.

•	 Incrementaranse as equipas de valoración 
da discapacidade e dependenza así como as 
equipas de protección do menor de xeito que se 
axilicen os trámites relacionados con este dereito 
á valoración da discpacidade e dependenza e da 
protección á infancia vulnarábel

•	 Incrementaranse e adecuaranse os orzamentos 
públicos destinados a este fin, así como aqueles 
dirixidos á promoción da autonomía persoal 
e o envellecemento activo e á protección 
á infancia vulnarábel ao despregamento efectivo 
e áxil da lei da dependenza

•	 Exixirase a transferencia para Galiza de todas 
as competencias e recursos públicos 
para desenvolver, aplicar e ampliar a Lei 
de Dependencia.

•	 Elaboración de protocolos que garantan 
a seguridade e a saúde das persoas traballadoras 
ante calquera situación de violencia no traballo, 
con dotación económica e recursos suficientes 
para garantir a súa aplicación efectiva e sen 
repercusión económica e/ou laboral para as 
persoas traballadoras.

Por un Sistema Público Galego de Servizos 
de Atención e Protección para as Persoas.

SANTIAGO (Local Nacional) 
Rúa Miguel Ferro Caaveiro 10
15706 Santiago de Compostela

 981 57 68 00 / Fax 981 575 839
santiago@cig-ensino.gal

A CORUÑA
Rúa Alfonso Molina s/n
15007 a Coruña

 981 169 810 / Fax 981 291 735
acorunha@cig-ensino.gal

BAIXO MIÑO
Praza da Guía 3, Baixo
36780 a Guarda

 986 610 465 / Fax 986 610 465
baixomiño@cig-ensino.gal

MORRAZO
Rúa Atranco 19a, Entrechán 1
36947 Cangas

 986 302 987 / Fax 986 302 987
morrazo@cig-ensino.gal

FERROL
Rúa Eduardo Pondal 41-43
15403 Ferrol

 981 358 750 / Fax 981 358 760
ferrol@cig-ensino.gal

LUGO
Ronda da Muralla 58, 2º andar 
27003 Lugo

 982 245 023 / Fax 982 2453 891
lugo@cig-ensino.gal

OURENSE
Parque de San Lázaro 12, 4º
32003 Ourense

 988 238 350 / Fax 988 222 855
ourense@cig-ensino.gal

PONTEVEDRA
Rúa Pasanteria 1, 2º Esquerda
36002 Pontevedra

 986 861 513 / Fax 986 855 050
pontevedra@cig-ensino.gal

A MARIÑA
Avenida de Galicia 20, 1º
27700 Ribadeo

 982 129 593 / Fax 982 129 593
amarinha@cig-ensino.gal

VAL DE MONTERREI
Rúa Pedro González 5, 1º
32600 Verín

 988 412 345 / Fax 986 411 013
verin@cig-ensino.gal

VIGO
Rúa Gregorio Espino 47, Baixo
36205 Vigo

 986 827 935 / Fax 986 262 844
vigo@cig-ensino.gal

SALNÉS
Rúa Alexandre Bóveda 2, 2º
36600 Vilagarcía

 986 505 323 / Fax 986 505 323
salnes@cig-ensino.gal

OS NOSOS LOCAIS


